
Shivamahima KalikastutiH

ஶிவமஹிமகலிகாஸ்துதி:

யத்ஸர்வக்ரதுப²லத³ம் யத³கி²லயஜ்ஞாதி³காமஹிதம் ।
யத்ஸகலதே³வரூபம் ஜ்யோதிஸ்தது³பாஸ்மஹே ஸோமம் ॥ 1॥
அவிரகாஸ்ஸோமப⁴வாநகி²லாக³மவிநுதஸகலமந்த்ராங்க:³
ப்³ரஹ்மாத்³யாஸ்துக³வாதி³வத³மராஸ்ஸர்வே விகாராஸ்தே ॥ 2॥
ஸஹ வேதே³ பட்²யந்தாம் ஸஹஸ்ரமிஷ்டயாதி³வத்தயா த்ரித³ஶ ।
ந்யாயவிதோ³ பு³த்⁴யந்தே தேஷாம் ஸோமப்ரதா⁴நம் த்வாம்
ஸர்வேஶ்வர நாமைவ ஸ்பு²டயதி ஸர்வாதி⁴பத்யமீஶ தவ ।
வாஜிந இவ ஸோமபத³ம் ஸ்துத்யர்த² கேவலம் தத³ந்யத்ர ॥ 4॥
நாமேத³ம் த்வயி ஶிக²யா ஹ்யந்யஸுரத்யாக³ஹேதுபரமுதி³தம் ।
நஹ்யத்ரேதிவதீ³ஶ்வர ஹேதுபரம் நாவிவிக்ஷதஸ்வார்த²ம் ॥ 5॥
த்வத்த: கில ஜாயந்தே ப்ரதிகல்பம் ப்³ரஹ்மாவிஷ்ணுருத்³ரேந்த்³ரா: ।
தேஷ்வபக்ரு’ஷ்டேஷு விபோ⁴ ந ஸ்யுஸ்தத³த⁴ஸ்தநா: கிமபக்ரு’ஷ்டா:॥ 6॥
ஆவாபோத்³வாபாப்⁴யாம் ப்ரதிகல்பம் தே³வதா: ப்ரு’த²க் குர்வந் ।
து³ரதி⁴க³மவிவித⁴ஶக்திவிஹரஸி தே³வ ப்ரதீஷ்டி வேத³இவ ॥ 7॥
த்வச்ச²க்திவிலாஸேந ஸ்வஸ்வபதே³ தே³வதா இதி ப்ரதி²தா: ।
யாகா³இவ ஶப்³த³விதௌ⁴ ந ஸ்வவ்யாபாரதஶிவ த்ரித³ஶா:॥ 8॥
யது³பஹதஶக்தி க: கில புரஹர ஶக்நோதி கிமபி விதா⁴தும் ।
மந்த்ரஸ்த²யஜத்யாதி³வத³மரக³ண: கஸ்ததஸ்த்வத³தி⁴கஸ்ஸ்யாத் ॥ 9॥
த்வச்ச²க்த்யதி⁴ஷ்டி²தத்வாத்பரபா⁴வஸ்ஸ்பு²ரதி பத்³மஜாத்⁴யேஷு ।
வேதா³க்ஷரமிஶ்ரத்வாத்³வேத³த்வம் நநு விபா⁴தி கல்ப்யேஷு ॥ 10॥
த்வயி யாக³வத்ப்ரதா⁴நே ஸ்தி²தேऽபி ப⁴க³வந் தி⁴யைவ ஸம்வேத்³யே ।
ஸ்தூ²லத்³ரு’ஶாம் ஹோமேஷ்விவ கு³ணமூர்திஷு பா⁴ஸதே ப்ரதா⁴நத்வம் ॥ 11॥
ந பரம் கு³ணமூர்திப்⁴யோ வித³ந்தி து³ர்த³ர்ஶரூபமபு³தா⁴ஸ்த்வாம் ।

ஶிவமஹிமகலிகாஸ்துதி:

ஹாவிரந்தராலயுக்தம் விதி⁴மிவ விஷ்ண்வாதி³வாக்யேப்⁴ய:॥ 12॥
ஜ்யோதிர்மயே த்வயி ஸதி த்ரித³ஶக³ணோஹர்க³ண இவாஸ்மாகம் ।
நோபசயார்த²முபாஸ்யஶ்ஶதோக்த்²யகா³நாமிவோக்த்²யாநாம் ॥ 13॥
ஆஶ்ரித்ய ஹி லப்³த⁴பதா³ ஜ்யோதிஷ்டோமமிவ ஸர்வப²லத³ம் த்வாம் ।
கிஞ்சித்கிஞ்சித்ப²லமிஹ ஸம்ஸ்யா இவ தே³வதா: ப்ரயச்ச²ந்தி ॥ 14॥
ஆகாங்க்ஷிதம் லப⁴ந்தாம் ஸோம ஸுராஸ்த்வத்ப்ரதி³ஷ்டமகி²லமபி ।
ந க³வாதி³வல்லப⁴ந்தே த்வத்³தே³யப²லப்ரதா⁴நஸாமர்த்²யம் ॥ 15॥
த்வாமதியஜேத ப⁴க³வந் யதி³குலதை³வதம் த்³விஜாதிகுரஜாத: ।
உப⁴யப்⁴ரஷ்டோ நஶ்யேத³ப்⁴யுத³யோ பாம்ஶுயாஜவஜ்ஜட:³॥ 16॥
ப்³ரஹ்மகுலே ஜாதோऽபி த்வத்³ப⁴ஜநம் நிஜமபாஸ்ய யோ விக்ரு’த: ।
ந ப்³ராஹ்மணஸ்ய ப⁴க³வந்நஹமந்த்ரோ மந்த்ரமத்⁴யகோ³வ்யூஹ:॥ 17॥
ஜ்யோதிஷ்டோமமிவ த்வாம் நித்யம் யஸ்ஸர்க³ஸத்³பா⁴வ்யம் ।
அதிலந்க்⁴யேதரஜநம் குருதே ந ததோஸ்தி நிரயபா⁴க³ந்ய:॥ 18॥
அக்³ந்யாத்³யா விஷ்ண்வந்தாஸ்ஸர்வே தே³வா: பரிக்³ராஹ்யா: ।
ஸோம த்வாமதி⁴க³ந்தும் தபஶ்ச நியமாஶ்ச பூ⁴யாம்ஸ:॥ 19॥
தீ³க்ஷாபி⁴ரபி⁴ஸமேதோ விபஶ்சித³கி²லாங்க³ஜாதகோ³சரயா ।
ஸோம த்வத்³பா⁴வநயா து:³க²மஸம்பி⁴ந்நஸுக²முபைதி பத³ம் ॥ 20॥
தந்த்ராண்யங்கா³நி தவ ஸ்வாமிந் தீ³க்ஷாப்ரதா⁴நாநி ।
தந்நிஷ்ட:² க்ரமஶஸ்த்வாமஹீநமுக்²யே ப்ரஸாத⁴நமுபைதி ॥ 21॥
த⁴ர்மாநுக்³ரஹலாபா⁴த்³ ப்³ராஹ்மணவர்க³ஸ்ய வர்ணஸாம்யாச்ச ।
த்வத்³த⁴ர்மா: பரமுசிதா ஶிவாஜ்யத⁴ர்மா மதூ⁴த³கஸ்ஸேவா ॥ 22॥
அந்ரு’தாதி³தூ³ஷிதோऽஹம் விநா தவ பரிக்³ரஹம் விரூபாக்ஷ ।
தவ த⁴ர்மே தத்பரதாம் ந லபே⁴ய விதே⁴ரிவார்த²வாதா³ம்ஶ:॥ 23॥
அபராத⁴நிரஸ்தமபி ஸ்வீகுரு கருணாநிதே⁴ புநஶ்ஶிவ மாம் ।
விதி⁴த: ப்ரபத்³யமாநம் ஹவிரப்⁴யுத³யஜ்ஞ த³ர்ஶவத்ஸ்வாமிந் ॥ 24॥
நாத² தவ மஹிமகலிகாககுப: ⁴ ஶ்ருத்யந்தபாரிஜாதப⁴வா ।
ஸுரப⁴யது கருணயா தவ மீமாம்ஸாந்யாயபரிமிலோல்லாஸை:॥ 25॥

ஶிவமஹிமகலிகாஸ்துதி:

இதி ஶ்ரீமத³ப்பயதீ³க்ஷிதவிரசிதா ஶிவமஹிமகலிகாஸ்துதி:ஸம்பூர்ணா ।

